PRISHTINA

Republika e Kosovés

Republika Kosova - Republic Of Kosovo

Komuna e Prishtinés

Opstina Pristina - Municipality Of Prishtina

Né bazé té nenit 12, paragrafi 12.2, pika d, nenit 17, pika b té Ligjit pér Vetéqeverisje Lokale t&
Kosovés, nr. 03/L-040 (“Gazeta zyrtare e Republikés sé Kosovés™ nr. 28, gershor 2008), nenit 11,
paragrafi 1, nénparagrafi 1.2, 1.6 dhe 1.15, nenit 17, paragrafi 5 dhe neneve 20 dhe 26 t€ Ligjit nr.
04/L-174 pér Planifikim Hapésinor, nenit 7, paragrafi 2 dhe nenit 8, paragrafi 4 i Udhézimit
Administrativ nr. 05/2014 pér pérgjegjésité e autoriteteve t€ planifikimit hapésinor, si dhe parimet
dhe procedurat pér pjesémarrjen e publikut né planifikim hapésinor, Udhézimit Administrativ
MMPH nr. 01/18 pér elementet dhe kérkesat themelore pér hartimin, zbatimin dhe monitorimin e
Planeve rregulluese té hollésishme, Udhézimit Administrativ MMPH nr. 08/2017 pér normat
teknike té planifikimit hapésinor dhe té nenit 34, paragrafi 34.1, pika d e Statutit t€ Komunés sé
Prishtinés, 01. nr. 110-391, dt. 25.2.2010, Kuvendi i Kryeqytetit, né mbledhjen e mbajtur mé
21.12.2023, mori kété:

VENDIM
PER LENIE NE SHQYRTIM PUBLIK TE PROJEKTDOKUMENTIT TE PLANIT
RREGULLUES TE HOLLESISHEM “KALABRIA” 2023-2031 NE PRISHTINE

Neni 1
Lloji i dokumentit té planifikimit hapésinor

1.1.  Miratohet Vendimi pér 1énie né shqyrtim publik i projektdokumentit té Planit Rregullues
té Hollésishém “Kalabria” 2023-2031 né Prishtiné.

1.2.  Projektdokumenti nga pika 1 e kétij vendimi, pérbéhet nga pjesa tekstuale dhe grafike, té
cilat jané pjesé pérbérése té kétij vendimi.

Neni 2
Konsultimet publike

2.1.  Projektdokumenti i cekur né nenin 1 té kétij vendimi u lihet né dispozicion pér shqyrtim
publik gytetaréve, agjencive, departamenteve dhe organeve tjera pér shqyrtim dhe
komente né afat prej 15 ditésh.

2.2. Organizimin e diskutimit publik t& projektdokumentit do ta béjé Drejtoria e Planifikimit
Strategjik.

2.3.  Pas pérfundimit té kohézgjatjes sé shqyrtimit publik, projektdokumenti sé€ bashku me njé
pérmbledhje té shkurtér t& komenteve t€ béra gjaté diskutimit publik — raportin, do t’1
dorézohen Kuvendit té Kryeqytetit pér shqyrtim dhe miratim pérfundimtar.



Neni 3
Subjekti pérgjegjés

3.1. Pér zbatimin e kétij vendimi do té kujdeset Drejtoria e Planifikimi Strategjik.
3.2. Organet tjera pérkatése kompetente do t’i kryejné veprimet procedurale pér zbatim t& kétij
projektdokumenti nga pérgjegjésité e tyre té parapara.

Neni 4
Kufiri i territorit

Zona pér té cilén éshté hartuar Plani Rregullues i Hollésishém pérfshin nj€ sipérfage prej S= 355
ha.

Neni 5
Hyrja né fuqi

Ky Vendim hyn né fuqi 15 (pesémbédhjeté) dité pas regjistrimit né Zyrén e protokollit t& Ministrisé
s€ Administrimit té Pushtetit Lokal, si dhe shtaté 7 ( shtatg) dité pas publikimit né gjuhét zyrtare
né ueb-fagen e komunés.

KUVENDI I KRYEQYTETIT KRYESUES I KUVENDIT
01-020/04-236505/23, mé 26.12.2023 Péllumb Bajcinovdi -




ARSYETIM

i Vendimit pér Iénien né shqyrtim publik té projektdokumentit té Planit Rregullues té
Hollésishém “Kalabria", 2023 — 2031, né Prishtiné

Hyrje

Duke u bazuar né nenin 17, pika 1 e Ligjit pér Planifikim Hapésinor, nr. 04/L-174, dhe duke u
bazuar né kérkesén e Kryetarit t¢ Komunés sé Prishtings dhe kérkesave té vazhdueshme té
qytetaréve pér t€ investuar né kété zoné, Komuna e Prishtinés do t& formojé grupin punues me
pérfaqésues nga Drejtoria e Planifikimit dhe Zhvillimit t& Qéndrueshém dhe Drejtorité tjera
pérgjegjése, pér analizé té zonés né fjalé, pér inicim t& procesit t€ hartimit té Planit rregullues té
hollésishém pér zonén e lagjes “Kalabria” né Prishting, plan i cili éshté miratuar fillimisht me
Vendim t€ Kuvendit Komunal me nr. 01. Nr. 35-18196 dt. 03.08.2005.

Inicimi i tillé éshté béré bazuar edhe né komunikimet paraprake me MMPH-né, pérkatésisht
né pérgjigjen e MMPH-sé, nr. 4724/18, té dt. 21.09.2018, ku thuhet se Komuna mund té
hartojé plane rregulluese té hollésishme (rasti “Dodona”, blloku “A-1”), pasi g€ Udhézimi
Administrativi MMPH-sé, nr. 01/1 8, pér elementet dhe kérkesat themelore pér hartimin, zbatimin
dhe monitorimin e planeve rregulluese té hollésishme, ka hyré né fugi mé 14.02.2018 dhe se
Komuna duhet t€ bazohet né dokumentin e planifikimit hapésinor, Planin zhvillimor komunal né
fuqi, dhe sipas Udhézimit Administrativ té MMPH-s€, nr. 08/2017, pér normat teknike t&
planifikimit hapésinor (neni 11, paragrafi 1, nénparagrafi 1.2 dhe nénparagrafi 1.6. té ligjit).

Fushéveprimi

Plani Rregullues i Hollésishém do té& pércaktojé kushtet ndértimore sipas Ligjit pér Planifikim
Hapésinor 04/L-174, Udhézimi Administrativ MMPH-Nr. 01/18 pér elementet dhe kérkesat
themelore pér hartimin, zbatimin dhe monitorimin e Planeve rregulluese t€ hollésishme dhe
Udhézimit Administrativ MMPH- Nr.08/2017 pér normat teknike té planifikimit hapésinor dhe
ligjeve tjera né fuqi. Sipas Planit zhvillimor komunal aktual, kjo zoné éshté e destinuar si zoné
ekzistuese urbane.

Qéllimi

Duke u bazuar né gjendjen faktike né terren dhe trendin e zhvillimeve q€ kané ndodhur qé nga
miratimi i Planit Rregullues Kalabria né vitin 2005, Komuna e Prishtings né bashkébisedim me
qytetarét e késaj lagje e shohin té nevojshém revidimin e Planit rregullues me géllim té
harmonizimit té gjendjes faktike me projektet kapitale, té cilat Komuna e Prishtinés i ka né proces
t€ implementimit si¢ jané: implementimi i infrastrukturés teknike né rrugén “A”, pérmbushja e
nevojave pér hapésira publike dhe sociale, dhe po ashtu edhe projekteve tjera kapitale, té cilat
komuna i ka né proces pér kété lagje. Me miratimin e planit, planifikohet zhvillimi hapésinor né
kontekst t& ndryshimeve té béra dhe harmonizimin e tyre me nevojat reale dhe mundésité pér té
arritur kushte optimale t& zhvillimit dhe organizimit hapésinor, rregullimit dhe ndértimit té zonés
s€ pércaktuar. Zona ku do té hartohet plani éshté njé zoné e cila ka shumé vite qé nuk po mund t&



zhvillohet pér arsye se né kété pjesé €shté e paraparé rruga dhe trajtimi i kolektorit, si dhe lidhja
¢ saj me rrugén “Fatime Sokoli” té realizuar mé paré nga komuna dhe parcelat private gé
vazhdimisht po béhen pengesé pér ndértim té trasesé, t€ cilat parcela nuk po mund t€ shpron€sohen
né mungesé té€ mjeteve financiare. Plani do té adresojé céshtje me qéllim té orientimit té
investimeve publike dhe private, rigjallérimin e zonés, zhvillimin ekonomik, ¢éshtjet mjedisore,
bonuset e dendésisé dhe zhvillimet e njésive té planifikuara etj. Me plan planifikohet t’u jepet
koeficient pronave private pér ta liruar trasené e rrugés sé planifikuar dhe nj€heré€ pér t€ mundésuar
ndértimin e rrugés dhe trajtimin e kolektorit si nevojé e kamotshme pér pérmirésimin e jetés s€
qytetaréve té késaj zone dhe pér t& cilén rrugé jané ndaluar punimet pér shkaqe pronésore.
Komuna e sheh té nevojshme dhe té arsyeshme fillimin e revidimit t€ Planit rregullues té
hollésishém pér zonén e lagjes “Kalabria”, i cili plan do té inkorporohet mé pastaj né Hartén Zonale
té Komunés sé Prishtinés.

Ky plan do té mbulojé njé periudhé sé paku 8- vjegare dhe ndryshimi i tij do té béhet sipas ligjit
né fuqi.

Kufiri i sipérfaqes sé planifikuar

Zona pér té cilén do té hartohet revidimi i Planit rregullues té hollésishém pérfshin sipérfaqe prej
S= 355 ha. Revidimi i Planit rregullues té hollésishém do té caktojé kushtet ndértimore sipas Ligjit
pér Planifikim Hapésinor, nr. 04/L-174 , UA MMPH 08/2017, pér normat teknike pér planifikim
hapésinor dhe UA MMPH 01/18, pér elementet dhe kérkesat themelore pér hartimin, zbatimin dhe
monitorimin e planeve rregulluese té hollésishme, harmonizimi i kufirit ekzistues t€ Planit
Rregullues Kalabria dhe Prishtina € Re - Zona Peréndim do té béhet né fazén e hartimit t¢ PRRH
“Kalabria” kufi i cili aktualisht ka zona/parcela té patrajtuara me dy planet rregulluese.

Projektplani rregullues i hollésishém pas finalizimit, duke u bazuar né nenin 7, pika 2, t€ Udhézimit
administrativ pér pérgjegjésité e autoritetit té planifikimit hapésinor, si dhe Parimet dhe procedurat
pér pjesémarrjen e publikut né planifikim hapésinor nr. 05/2014 dhe sipas nenit 8, pika 4 t& kétij
udhézimi, Komuna do té publikojé draftin né dispozicion té publikut, grupeve té interesit,
departamenteve dhe agjencive tjera geveritare pér shqyrtim dhe komentim dhe kjo periudhé do té
zgjaté 15 dité.

Komuna e Prishtinés, pérkatésisht Drejtoria e Planifikimit Strategjik dhe Zhvillimit t&
Qéndrueshém, duke u bazuar né nenin 11, pika 1.6.1 e Ligjit nr. 04/L-174, do ta hartojé planin
pérmes koordinimit té drejtorive sektoriale dhe burimeve njerézore brenda komunés.



1. Kufiri i propozuar pér PRRH “KALABRIA”

2. Kufiri i planit né raport me PZHK -&n




